
	Запісана ад Лісоўскай Ядвігі Станіславаўны, 1942 г. нараджэння, беларускі, мясцовай, 3 лістапада 2017 года ў в. Бартэшышкі Воранаўскага раёна
вучаніцай 10”А” класа Радунскай сярэдняй школы Банцевіч Р., настаўніцай беларускай мовы Лявон Г. М. 

	№1
	А мая сястрыца, 
Мая міленькая, 
Мая родненькая, 
Чаму ж ты акідаесся, 
А чаму ж паміраеш, 
А чаму ж пакідаеш, 
Чаму свае вочкі зажмураеш?
	Пахавальнае галашэнне

	№2
	Выносяць цябе, мая родная маманька, 
З етай ветлай хатанькі, 
Па етай шырокай дарожачцы, 
Болей ты сюды ніколі не вернесся, 
 Болей мы тут цябе не ўбачым…
	Пахавальнае галашэнне

	№3
	Бывай, мая сястрыца, 
Бывай, мая міленькая, 
Бывай, мая родненькая, 
Выбачай, мая сястрыца, 
Можа, я калі цябе скрыўдзіла, 
Можа, я калі цябе дрэнна зрабіла
	Пахавальнае галашэнне

	№4
	Татулечка мой родненькі!
Нашто ты нас пакідаеш?
Як нам цяпер жыць?. . 
Як нам цяперпрабыць?
	Пахавальнае галашэнне

	№5
	Мамулечка ж мая родненькая. . . 
Галовачка ж мая буйная. . . 
А ручанькі ж мае белыя!. . 
А пчолачка мая дарагая!
	Пахавальнае галашэнне

	№6
	Маё дзіцятачка родненькае, 
Адлятаеш ты далёка. 
Утраціла ж я сваю ягадку. 
Мая ягадка недазрэлая. 
	Пахавальнае галашэнне

	№7
	А мой гаспадарок!
Куды ты пойдзеш. . . 
Ці ты касіць пойдзеш, 
 Ці араць пагоніссся?
Куды мне табе несці
абедаць, 
а на якую паласу? 
А мой гаспадарчык! 
Ці ты ня чуеш, 
Што твае конікі ірзуць 
і волікі рыкаюць?
	Пахавальнае галашэнне

	№8
	А мой гаспадарочык, 
 а мой яварочык! 
А мае ножачкі!
Дзе ж вы хадзіць будзеце? 
А мае ручачкі! 
Што ж вы рабіць будзеце?

	Пахавальнае галашэнне

	№9
	А мой родненькі, 
а мой мілюсенькі, 
А мой ты галубчык!,
Мой жа тысакалочак, 
Сакалочак жа ты мой ясьненькі!,
Мой мілы салавеечка, 
Мой галубчык сізанькі, 
Мой шчымялечык. . . 
	Пахавальнае галашэнне

	№10
	А мой Антонька, 
Асіраціў ты свайго сыночка, 
І мяне, маладую. 
	Пахавальнае галашэнне

	№11
	Татулечка мой родненькі! 
Нашто ты нас пакідаеш? 
Як нам цяпер жыць?. . 
Як нам цяпер прабыць?. . 
	Пахавальнае галашэнне

	№12
	Ой, мая мамачка, 
Ох, мая родная, 
Ох, да каго ж я прыхілюся?
Ой, да каго ж я прытулюся?
	Пахавальнае галашэнне

	№13
	Мамулечка ж мая родненькая. . . 
Галовачка ж мая буйная. . . 
А ручанькі ж мае белыя!. . 
А пчолачка мая дарагая!
	Пахавальнае галашэнне

	№14
	Адкуль жа мне цябе дажыдаці? 
Адкуль жа мне цябе пазіраці? 
Ці ты ранняю зарой ускінешся, 
 ці ты позняюю? 
А мамулечка ж ты мая родная!
Ці ты да мяне 
жаркім соненькам ускоцішся?
Ці ты да мяне ясным месяцэм?
Ці ты, мая мамулечка, 
 дробнымі зв ёздамі?
Ці мне ж цябе
 па гаворцы спазнаваці, 
Ці мне ж цябе
 па паходцы ўзнаваці?. . 
	Пахавальнае галашэнне



	Запісана ад Страчынскай Яніны Станіславаўны, 1933 г. нараджэння, беларускі, мясцовай, 5 студзеня 2018годаў в. Бартэшышкі Воранаўскага раёна
вучаніцай  10”А” класа Радунскай сярэдняй школы Банцевіч Р., настаўніцай беларускай мовы Лявон Г. М. 

	№15
	Гаспадарчык мой, 
Як ты мяне пакідаеш?
А як я буду жыці?
А ты быў гэтакі здаровенькі, 
А я даўно хвора, 
А ты мяне пакідаеш…
	Пахавальнае галашэнне

	№16
	А мой татачка, 
А каб я знала, 
Што ты гэтак скоранька
Ад нас уцячэш?
	Пахавальнае галашэнне

	№17
	Ножачкі мала хадзілі, 
а цяпер не туды ідзяцё. 
	Пахавальнае галашэнне

	№18
	Хто будзе адзяваці, карміці? 
Каму пакінуў сошаньку, ніваньку? 
Зарасцець ніванька быльнічкам, 
Згінець сошанька пад бярозачкай. 
	Пахавальнае галашэнне

	№19
	Можа пад вугольчыкам будзем  начаваць абарваныя і абшарпаныя, гаротненькія?
	Пахавальнае галашэнне

	№20
	Мамулечка ж наша родная, 
На каго ж ты нас пакінула, 
Сіротачак бедных. 
	Пахавальнае галашэнне

	№21
	Закацілая яснае сонейка, 
што не грэюць нас, 
горкіх сіраціначак. 
Веюць на нас вятры сцюдзёныя:
куды ветрычкі падуюць –
 туды мы прыцягнемся. 
	Пахавальнае галашэнне

	№22
	З якімі пташачкамі ў вырай паляціш?
З гусачкамі?
З буслечкамі?
З салаўямі?
	Пахавальнае галашэнне

	№23
	Шчэ ўсе пташачкі кругом лятаюць
 ды і з намі спяваюць. 
	Пахавальнае галашэнне

	№24
	Якая ямачка глыбока! 
Табе будзе тут цесненька
і нявідненька!
	Пахавальнае галашэнне

	№25
	Люданькі, не закрывайце, 
 да не ўпускайце ў ямку. 
Яна ж заснула так моцна. 
Яна зарэ ўстане, да не засыпайце, 
 яна прачнецца, да вылезе, 
 да прыйдзе дадому,
 бо яна ў нас адненькая, 
 яна ж прыйдзе нас даведацца!
Замкнуць цябе трыма замочкамі. 
	Пахавальнае галашэнне

	№26
	Праважаю цябе 
ў паследнюю дарожку, 
Праважаю цябе
ў паследні раз. 
Ты гэтай дарожкай
 хадзіць не будзеш, 
Ка мне ты ня вернесся…
	Пахавальнае галашэнне

	№27
	Мамулечка ж мая родненькая. . . 
Галовачка ж мая буйная. . . 
А ручанькі ж мае белыя!. . 
А пчолачка мая дарагая!
	Пахавальнае галашэнне



